Жасаған дұғаларыңыздан күдер үзбеңіздер!
Аса Мейірімді, ерекше Рахымды Аллаһтың атымен!

Әлемдердің Раббысы – Аллаһқа мақтау-мадақтар болсын, Пайғамбарымыз Мухаммадқа, оның отбасы мүшелеріне, және барлық сахабаларына Аллаһтың игілігі мен сәлемі болсын!

Ал содан кейін:

Абу Хурайра Аллаһ Елшісінің (оған Аллаһтың игілігі мен сәлемі болсын) былай деп айтқанын жеткізеді: «Аллаһ пендесінің дұғаларына тек ол күнәлі нәрсені немесе туысқандық байланысты үзуді сұрамаса, жауап береді. Әрі ол асыға бастамайынша, осылай жалғаса береді». Осыдан кейін (адамдар) одан: «Уа, Аллаһтың елшісі! Ал асығыстық дегеніміз не?», - деп сұрайды. Ол болса (оған Аллаһтың игілігі мен сәлемі болсын): “Бұл – оның: «Мен сұрадым, тағы да сұрадым, бірақ маған жауап берілгенін көріп тұрған жоқпын», - деп, сосын күдер үзіп, дұға жасауды тастайтыны ”, - деп жауап берді. Муслим 2735.
Сондай-ақ Абу Хурайрадан Аллаһ Елшісінің (оған Аллаһтың игілігі мен сәлемі болсын) былай деп айтқаны жеткізіледі: “Егер сендердің әлдебіреуің: «Мен Аллаһқа жалындым, бірақ Ол маған жауап бермеді», - деп асықпаса, Аллаһ  оның дұғасына жасауп береді”. Әл-Бухари 5981.

Имам Ахмадтың «Муснад» кітабында Әнас ибн Мәликтен Аллаһ Елшісінің (оған Аллаһтың игілігі мен сәлемі болсын): «Пенде асықпайтын болса, игілікте болуын тоқтатпайды», - дегені жеткізіледі. Одан: «У, Аллаһтың елшісі, «асықпаса» деген қалай?», - деп сұрады. Бұған ол (оған Аллаһтың игілігі мен сәлемі болсын): “Бұл егер ол: «Мен Раббымнан сұрадым, бірақ Ол маған жауап бермеді», - дейтін болса”, - деп жауап берді.
Егер Аллаһ Тағала сізге бір нәрсені өзіңіз үшін немесе өзгелер үшін тілеп жатқаныңызды, кешірім сұрауыңызды, тәубеге келуіңізді т.с.с. амалдарды жеңілдетіп, осыларға жол ашқан болса, бұның өзі Оның сізді кешіруіне, немесе сұрағаныңызды беруіне, немесе сізден зиянды кетіруіне жетелеп жатқанына нұсқайды. Сол себепті бастаған ісіңізді орта жолда қалдырмаңыз. Бұл сіздің қандай да бір жерге жетуді қалап, ондаған шақырымды басып өтіп, әрі осы жолыңызда сізге Аллаһ көмектесіп, осы жолмен жүргізіп, сізді қорғап, мақсатқа жетелегенде, сіз жарты жолда, не болмаса тіпті соңына тақап қалғанда күдер үзіп, кері бұрылғаныңыздай немесе одан тайғаныңыздай болады. Ендеше, Аллаһ сізді ақиқат жолында бекем етсін, барлық мұсылмандарға игі істерін жеңілдетіп, бүкіл әлем мұсылмандарының жағдайын түзесін.

Әрі соңында әлемдердің Раббысы – Аллаһқа мақтау-мадақтар болсын!
«Саляф – Форум»
Қазақ тіліне аударған «Абу Ханифа мирасы» сайтының редакциясы 

